
மநஸா ஸததம் ஸ்மரணீயம்

மநஸா ஸததம் ஸ்மரணீயம்
வசஸா ஸததம் வத³நீயம்
லோகஹிதம் மம கரணீயம் ॥ லோகஹிதம் ॥
ந போ⁴க³ப⁴வநே ரமணீயம்
ந ச ஸுக²ஶயநே ஶயநீயம் ।
அஹர்நிஶம் ஜாக³ரணீயம்
லோகஹிதம் மம கரணீயம் ॥ 1॥
ந ஜாது து:³க²ம் க³ணநீயம்
ந ச நிஜஸௌக்²யம் மநநீயம் ।
கார்யக்ஷேத்ரே த்வரணீயம்
லோகஹிதம் மம கரணீயம் ॥ 2॥
து:³க²ஸாக³ரே தரணீயம்
கஷ்டபர்வதே சரணீயம் ।
விபத்திவிபிநே ப்⁴ரமணீயம்
லோகஹிதம் மம கரணீயம் ॥ 3॥
க³ஹநாரண்யே க⁴நாந்த⁴காரே
ப³ந்து⁴ஜநா யே ஸ்தி²தா க³ஹ்வரே ।
தத்ர மயா ஸஞ்சரணீயம்
லோகஹிதம் மம கரணீயம் ॥ 4॥

- டா³ॅஶ்ரீத⁴ர பா⁴ஸ்கர வர்ணேகர

